
 WENN WAXTU ÑEEL SIDAA BI: SOSAL JËF (defal dara)
1eelu fan ci desàmbar, nanu waxe ci sunu biir ekool lu jëm ci  WEE II AS ak lu  jëm ci Sidaa !

 At mu ne, bu 1eelu fanu desàmbar jotee, ay milyoŋi doom aadama ñooy màggal bés bi àddina sépp jagleel xeexub sidaa. Fépp lees koy màggale. Li yëkkati bés bi mooy yee,  xamal nit ñi  lenn lu jëm ci WEE II AS ak Sidaa bi, di leen ñaax it ngir ñu jóg yëngatu ci.  Jàngalekat yeek seeni sendikaa am nañu wàll wu réy ci liggéey boobu, ndax ñoo warloo yare ak jàngale ci mbiri wee ii as bi, di layal itam ngir, toppatoo bi, paj mi ak lépp lu ciy jàppale ci biir àddina  si.

 Ci kaw ndam lees amoon ci bésub daaw ba ci xeex bi nuy xeex Sidaa bi, mbootaayu adduna mi ŋank yar ak njàng xelal na ñiy jàngale, ngir ñuy jëfandikoo paketu yënfute boobu, ñoom ak seeni nawle  ak seeni eleew ba màggal altine 1eelu fanu desàmbar 2008 ci ekool yi, ci yéen yi ak ci ndajey sendikaa yi. Kon, nanu jaare, ñoom ñooñu, ci « wenn waxtu woowu ñeel waxu  sidaa bi », mu doon cëslaayu waxtaan ; jàngalekati àddina sépp nañu baaxe seeni eleew ak seeni naataangoo aw njàngalin wu jëm ci Sidaa, ci ndimbalu paketu yëngute bi. Mbootaayu àddina si ŋank njàng ak yar te ànd ci ak sàntar bi yor yokkuteg njàng mi. Nu ngi feese dell ak yaakaar ni yëngute boobu dina aw yoon te it fala ñuy tàmbalee yeneeni yëngute yu jëm ci WEE II AS bi ak Sidaa bi, te loolu du mas dakk at mépp.

Yëngute bi ñuy wone ci paket bii, mooy tax nu xam bu baax li Sidaa di tekki, maanaam nun ni nuy dégge Sidaa bi, sunuy naataangoo ak sunuy eleew ; su ko defee dina nu mën a dëppale ak yenn yéene yu aju ci jamono ji nuy jàngalee. Yëngute bi nag mu ngi sukkandiku ci jéemantu yu am mbooloo di defandoo te yaatal ko, ngir ñaaxe cib fénc bu wóor, wér te yaatu, te mu jëm ci mbirum WEE II AS ak Sidaa bi. Ci biir paket bi am na fa ab nataal fésal bu réy buy wone ndeyi. Waxtaan yi ëpp solo ñeel yëngute bi, nu mën koo lonk ci biir yéen yi, ci dalukaayi porofesëër yi ak béréb walla màkkaani sendikaa yi, ngir ñu mën di fa niitu at mépp.

Képp ku ànd ak ay eleewam, ay naataangoom ci biir yëngute bii, mën na sos- jëf, te xam ne bokk na ci liy rafetal bés bi Áddina sépp jóg di xeex Sidaa bi.

Wenn waxtu kese, tey, nu jagleel ko xeexub Sidaa bi, su ko defee, nu sos-jëf at mépp!

YËNGUTEB “WENN WAXTU ÑEEL SIDAA BI “
Amal yëngute bi:

Bés bi Áddina Sépp jagleel xeex bi muy xeex Sidaa bi, kenn ku nekk war na mën, ci diiru benn waxtu, amal yëngute bii, di ko def ak ay eleew, wallay jàngalekat ak ñeneen ñu bokk ci ñiy liggéey ci ekol. Aajowul ngadoon kàngam ci jàngoroy WEE II AS ak joj Sidaa. Lees di séentu ci yaw daal mooy nga doon kuy amal fénc bu yaatu, muy jéego bu am solo buy ubbi bunti yëngute yu jëm ci WEE II AS ak Sidaa.

Li ëpp solo mooy fexe sos, taxawal ag làng gu sell, goo xam ne naataangoo yi ak eleew yi ku ci nekk day am sañ-sañu wax xalaatam ba ubbeefa waxtaan ak ñeneen.WEE II AS bi ak Sidaa bi ay mbir yu sew lañu (yu naqaree waxtaane) ndaxte dañu leen di mooñaale ak déggin wu dul noonu, ak ug ŋàññ, ak ug xejje maanaam beddi. Ngir yewenal nag fu ñu mën a féncoo, fàww ñu mën a def pexe ba:

· Yombalal fénc ba

· Mën a sóobu ci ay laaj yu ñu xamul / umpale tontu la

· Rafetal lépp luy dëgg ca wax jay ŋàññ ak a jur ag boddante.

Yéwénal ab fénc :

Ci li ci topp joxees na ci ay ndigal ngir mën a amal fénc yu am maanaa :

· Tëral ay sàrt ca ndoorte la ak i tegtal, ngir amal fénc bu baax

· Fexee sawarloo, maanaam ñaax way-bokk yi ba ñuy wax ak di sóoraale ay gisin yu wuute, yu bokkul

Di laaj ay laaj yu nu xamul tont la :

Mën na am dunu mën a tontu ci laaj yi nu ñuy laaj yépp. Su nu xamul, su dee xamunu, amunu tontul aw laaj, na nu ne, « xamuma tont li de, waaye dinaa leen laajteel ». Su boobaa nanga laaj kuy jàngale ci wàllu wér-gu-yaram, jigéen juy liggéey ci wàllu paj, walla doktooru ekol bi, kilinig bi ci gox bi walla loppitaal, daldi nag mën a joxe tont la mbooloo ma. Leneen li mën a nekk itam mooy soññ way-bokk yi, ngir ñu sóobu, ngir ñuy gëstul seen bopp ci  ñummu waxtaan wi ak di amal beneen jataay ngir di wóorlu seeni tont. Bu nu joxe mukk wax / xibaar bu ni wóorul, lii lu am solo la. 
Fexe rafetal dëgg yiy ŋàññe ak a jur ag kuutale, ag beddi

Ngir xamal nit ñi ne ŋàññ ak kuutale dunu ci ànd, nanu ubbi waxtaan wi, nanu door liggéey bi ci tomb yii:

· Kenn jagoowul jàngoroy WEE II AS walla joj Sidaa 
· Ki am WEE II AS walla Sidaa , na xam ne kenn tegu ko ko 

· Kenn ëppalewul kenn ci wàllu pàggute wallam toppatoo, am paj, ba ñi ciy jàppale (ngir mu woyof), moo xam ku ame jàngoroy WEE II AS la am déet.

· Ku nekk a am sañ- sañu jàng ak a liggéey, te deesu ko wéer ci tolluwaay feebaram ci WEE II AS

· Ku nekk am nga taxawaay boo war taxawe ci xeexub WEE II AS bi ak Sidaa.

Fi nuy aw ba amal li nu bëgg a def: 

Li mu doon:

· Jóo way-bokk yi ci yoon wi nuy xalaate lépp lu jëm ci WEE II AS bi ak Sidaa, te di ci féncoo. 

· Sawarloo wéy-bokk yi ba ñu tàbbi ci yoonu yëngute / liggéey bu jëm ci WEE II AS bi ak Sidaa.

Ñi ko jagoo: jàngalekat yi ak seeni eleew (bu nu sañoon eleew yi am fukki at ak ñett lu mu néew-néew)

Diir bi: benn waxtu

Jumtukaay yi:

· Ay sotti  xëtum jéemantu mi tudd “sosal jëf”,te sotti bu ci nekk ànd ak ab dëggal

· i kayit ak bindukaay (big)

· Ab nataal bu réy / ngand ci « sosal jëf ñeel sidaa »

Ni muy deme :
1. ndoorte li (ñetti minit)

· tàmbaleel sam njàngale ci xamal way-bokk yi ne 1eelu fanu desàmbar mooy Bés bi Áddina Sépp jagleel xeexub Sidaa. Mën nga ne, tey de bés la bu niti àddina sépp ànd booloo ngir di waxtaane mbirum WEE II AS bi ak mom Sidaa ak di xamle ni fàww ñu yokk pexe yi ak yëngute yi ngir fanq WEE II AS bi ak Sidaa bi. Nun nag danuy bokk cib yëngute di ci lëngoo ak yeneen eleew, i jàngalekat ak ñeneen ñiy liggéey ci ekol yi, ci ekoli àddina sépp

· Tasal way-bokk yi ciy géew yu ndaw, yu am bu ci nekk 4 ba 8 nit.

· Joxeel xeeti jéemantuy « sosal jëf” ci géew bu nekk

· Tànnal kàdduy dëgg yu bari ci fii :

· WEE II AS bi ak Sidaa bi song nañu nit ñi ci réewi àddina sépp

· WEE II AS bi mën na joge/sosoo ci jox loxo ku ame Sidaa mbaa nga bokk ak moom wanag,  mbaa lekkukaay walla kew (bindukaayu àlluwa ju mag).

· Su dee sëy nga / jote nga ak ñoo xam ne, ci gis-gis, weradiwuñu, loolu du tax WEE II AS dugg la

· Su dee kenn doŋŋ ngay àndal, jàngoroy WEE II AS du la dugg ;

· Gannaaw duñu aar seen bopp/su ñu dul aar seen bopp, jigéen ñi ñoo ëpp góor ñi jàngoroy WEE II AS di song.

· Ndaw ñiy jote /sëy ak ñi leen féete mag ñooy ubbil yoon jàngoroy WEE II AS.

· Ñi ame jàngoro ji dañuy faral di bëgg a jote/sëy ak nit ñu bari.

· Eleew yi ame jàngoro ji war nañu leen may/bàyyi ñuy jàng ak seeni moroom.

· Jàngalekat yi yore jàngaro ji, waruñoo jàngaleeti

· Soo gisée kuy naqaral/ñaawal nit ku ame WEE II AS, bu ca dugg/ sa yoon nekku ca.

· Dogalal géew bu nekk mu am dëggu boppam

2. fénc yi ci biir géew yu ndaw yi (ci diiru 25 minit)
· Nanga xamal  géew bu ci nekk ne li mu war a jëkk a def mooy ñuy tànn ci seen biir ku leen di jottalil, fekk ba ñuy wax mu ngay bind, soo ca jógee, mu tënk la ñuy féncoo/wax ca géew bu ndaw ba ca mbooloo ma. Nanga wax géew bu nekk mu bind la mu jàpp ne dëgg la ci sàppe bi féete kaw xëtum jéemantu/tàggat ma.

· Bu nu ca jógee la way-bokku géew bu nekk di wax nag, ci diiru benn minit di leeral waa géewam na mu dégge moom dëgg ga ;

· Ginnaaw loolu gurub bu ci nekk dina waxtaane nees di tontoo ci ñetti laaj.Yi nekk ci xëtum tàggat/jéemantu mi :

· Ci yan mbir la ñépp ànd ci dëgg gi ?

· Ci yan mbir la way-bokk yi àndul ci dëgg gi ?

· Ban liggéey lanu war sumb ngir saafara li ñu war a saafara ci fénc yii.

· Kiy jottali nag dafa war a tënk tomb yi ëpp solo, bu ko defee mu jottali leen mbooloo mépp;

3. Liggéeyu mbooloom gurub bu mag bi (20 minit)
· Dajaleel mbooloo mu mag mi/mu matale mi, boo ci jógee, nga wax jottalikatu géew bu ndaw bu ne mu tënkal nu tontuy ñetti laaj ya

· Su ko jot gi mayee, doorleen waxtaan wu ndaw/fénc bu ndaw ci tomb yi ëpp maanaa. Su ko jot gi mayewul nanga tënk, yaw ci sa bopp tomb yu am maanaa yooyu.

· Waxal lenn lu am solo /maanaa lu jëm ci Bés bi Áddina Si jagleel xeex bi muy xeex Sidaa :

· Lii di WEE II AS bi, lii di Sidaa ay balaa, ay lañu ci àddina si. Ay milyoŋi doom-aadama la jàngoroy WEE II AS song. Lu ni tollu ciw nit la jàngoro ji sonal, ndax ñi mu song ak ñi mu sonal ay bokk lañu wallay xarit, ay eleew lañu, wallay naataango yuy wéye jàngoroy WEE II AS. Kon boog noo bokk dogal, noo bokk atte.

· Ku nekk a yelloom njàng, yelloo it njariñu barab yi ñuy terloo, ak um paj, yelloo dund, jàng ak liggéey ci kéem kàttanam, moo xam am na walla déet jàngoroy WEE II AS. Kenn ku nekk ci ñun, maanaam nun ñépp mën na noo fexe, mën nanoo def ba yelleef yooyu doon lu sax, fekk noo sos- jëfam, fekk it nu taxaw taxawaay bi war, maanaam nu jànkoonte ak WEE II AS bi ak Sidaa bi.

· Waxtaanu Bés bi Áddina Si jagleel xeexub sidaa ci 2007 ak ci 2008 mooy”jëlal  say matukaay”te loolu moo war kenn ku nekk, moo xam nguur gi la, am booloo, ay ekol, i jaboot wallay nit kese. Ngir am ndam lu kawe ci xeexub WEE II AS  ak Sidaa bi, ngir wóorlu ne njàng mi ak barab yi ñuy terloo jàppandi nañu, nit ñi ak fu seen tolluwaay mën a egg war nañoo sos-jëf, te wone ca taxawaay bu mat  

· Muy ndaw ñi di mag ñi, ñoom ñépp mën nañoo sóobu ci jëf.

4. taf-fésal bu ngand “jëlal say matukaay ci Sidaa bi” (ci diiru 15 minit) 

· Nanu leeral ni am na defin yu bari yu nu mën a aw ba xeex WEE II AS bi ak Sidaa bi, moo xam kenn a koy def, am mbooloo walla àddina sépp / ñépp.Taf-fésal bu mag bi tudd ”jëlal  say matukaay ci xeexu sidaa bi” mooy xel-le yenn xelaat ngir bokk / dugg ci xeex bi.

· Nanga leeral benn bu nekk ci juróomi wall yi nekk ci taf-fésal bi :

· Dooreel ci digg bi, te mooy”aaruleen”. wàll wii mooy ñaax nit ñi, kenn ku nekk ci wàllam mu sàlloo lépp lu jëm ci wér-gu-yaramam, am it sañ- sañ maanaam di dogal diggantéem ak ñeneen. Jéego bu jëkk bi mooy tax mu mën a aar boppam ci WEE II AS bi ak yeneen jàngoroy sëy yi ak ëmb yi ñu gënalul, fekk nga maandu, maanaam tëye sa bopp, walla boog ngay jote / sëy te du ànd ak loraange. Ci noonu dafay nekk lu am maanaa, su fekkee ne nit ki jël na matukaay yi ko yàlla may yépp te deme ni jëfandikoo ay gaŋ / kawasi awra bu ñuy laal lu ndoxe lu jóge ci yaram te mel ni deret.

· “Dil waxtaane WEE II AS ak Sidaa bi”, lii nag mu ngi jëm ci làng yu bari, yu deme ni ekol ak am mbooloo. Jëmuwaay bi fii mooy dimbali nit ñi ba ñu gën a xamWEE II AS bi ak Sidaa bi. Bokk na ci xamleen pàgguteef, paj mi ak jàppale ak ŋàññ / Ñaawal ak di xejj. Ci misaal mën nga yee nit ñi ci xamal leen WEE II AS bi ak Sidaa bi, fekk nga taxawal / amal am ndajem féncoo mu jëm ci jafe-jafe yi ak lees jot a bind ci yéenekaay yi fekk ñu paryé ay waxkat walla ñu sos ba taxawal lu ñuy tiyaatar mbaa ñu amal ab joŋante bu jëm ci sos taf-fésal mbaa ñu yónne ay bataaxal njiit yi soloo yéenekaay yi ñuy bind.

· “Soppil sa ekol walla sa liggéeyukaay” nanga dogu ci sa ekol walla fi ngay liggéeye ñu taxaw di layoo ngir béréb yi ñuy fajoo ànd ak njàng mu matale mu jëm ci mbirum WEE II AS bi ak Sidaa. Loolu daal na doon lu am. Su ko defee nu boole ko di xeex liy ñaawal ak a xejje, di fexe nag ba jóo ci liggéey bi, ba ñu seey ca, jàngalekat yi ak etijã yi am WEE II AS walla mu tiimleen. Di dunde yaakaar dafa am solo, féex mënal sa bopp, dara du la sonal walla mu lay ber jëm ci nit ñi soloo coonoy WEE II AS bi ak Sidaa.

· “nanga xooju ci mbooloo mi nga bokk”, te loolu mooy amal ay yëngute yu bari yuy jàppale nit ñi am WEE II AS walla Sidaa mbaa ñu sonal leen; ci misaal, nit ñooñu mën nañoo liggéey maye seen liggéey, maanaam ay defal Yàlla yuy nekk ci loppitaan yi walla ñu bokk ci teralinu paj yi ñuy defe ci biir kër yi mbaa ñu xooju ciy kurél yuy yëngu ci xeexu Sidaa bi; mbaa sax ñuy dimbale jirim ak xale yi sonn ci Sidaa ci seenum njàng.

· “laajal ba am luy yëngal àddina sépp”, te loolu mooy fexe ba wày-dogal yi ci wàllu polotig ak ñi jiite réew yi, fexe ba ñooñu sóobu ciy liggéey yu jëm ci pàgguteef gu baax ci wàllu WEE II AS bi ak Sidaa; fexe itam ba ñooñu di baaxe askan wi fu ñi tawat mën di fajoo, di leen jàppale ci njëgu paj mi, di jàppale it nit ñi ci sonne, ak di jànkoonteel, maanaam di xeex lépp luy ñaawal walla mu jëm ci ber ñi tawat. Bokk na ci liggéey bi wày-bokk yi mën a def, ñu amal am ndaje / ñu fexe luy yóbbu ay bataaxal ci ñiy pólotig. 
Su ko jot gi mayee nanuy sawarloo wày-bokk yi ngir ñu sóobu ci liggéey bu fegu bu ñu tànnal seen bopp jox leen aw kayit wu ñuy bind seen tur ak liggéey ba ñu sawar a def. Xamal leen ni bëgg nga ñu wax la seen tolluwaayu liggéey, te ñu waxe ko ci biir yéen bi ci weer yii di ñëw. Bu la neexee itam nga wax yenn etijã yi ñu bind seen sàrtoonte ci taf-fésal bi tudd » jëlal  say matukaay ngir xeex Sidaa ”, laata nga koy lonk (taf-fésal bi ) ci biir yéen bi. 

Toppaatu bi ñeel yëngute bi.
· Ci weer yi topp ci Bés bi Áddina Si jagleel xeexub Sidaa bi, ñi torlu woon seenub sàrtoonte war nañoo wax jéego yi ñu jot a def.

· Dil dellu, lu bari, ci at mi, ci taf-fésal bi, ngir di fãttali wày-bokk, yi solos sos-jëf ak di xam naka lañuy sóoboo ci pàgguteefu WEE II AS bi ak Sidaa. 
Xëtum tàggat / jéemantu: fabal say matukaay/ sosal jëf
Dëggal   bi:  …………………………………………………………………………………

…………………………………………………………………………………………………

Santaane yi / ndigal yi:
· Tannàl ab jottalikat boo xam ne mooy bindi te it mooy defi tënk mi jëm ci mbooloo mu mag mi te la muy tënk doon féncóob géew bu ndaw ba.
· Kenn ku bokk ci seen géew bi dina mën a wax ci diiru benn minit li dëggal bi di tekki ci kenn ku nekk ci ñoom.
· Wóorlul ndax niti géew bépp waxtaane nañu tont yi war ci ñetti laaj yi nekk ci xëtum tàggat mi.
· Nanga fexee tënk tomb am solo yi ba nga xam ne kiy jottali ci sunu géew bi mën leen a bind te it mu mën leen a jottali mbooloo mu mag ma, ba ñu bokk ca dég-dég.
Laaj yi:

1 – Waxal mbir yi mbooloo mi juboo ne ànd na ci, te mu jëm ci dëggal bi ?

2 – Waaw, ci yan mbir, ci dëggal bi, la wày-bokki géew bi àndul ?

3 – Yan xeeti liggéey nga war amal ngir wax ci waxtaan yi juddoo ci fénc yi.
Dëggal yi :

Bu nu fàtte ni : tont yi bawoo ci dëggal yiy ñëw ay tontu lañu yu ame taxawaayu tegtal / misaal ngir nga xam lees war a waxtaane, lees war a féncóo. Bu ngeen ci bokke ànd yaw ak  wày-bokk yi, mën ngeen yokk yeneeni dëggal ak i misaal yu aju ci at yi tolluwaayu xam-xam / jàng ak bëgg-bëggi géew ba.

1) WEE II AS ak Sidaa bi song nañu nit ñi ci réewi àddina sépp : réew mu ne ci àddina si am na ay nit yu fa WEE II AS ak Sidaa bi song

Dëgg la. Ñeent fukki milyoŋi doom-aadama ñoo yore jàngoro ji ci àddina sépp. Ci atum 2007 ci ñooñu, 2,1 milyoŋi doom-aadama la sidaa bi rey, ak 2,5milyoŋ yoo xam ne, ñu jàngoroy WEE II AS soog di song lañu. WEE II AS bi ak Sidaa bi law nañu ci réewi àddina sépp, waaye yenn réew yi seen ngunk, maanaam dayob ñi fa yore jàngoro ji, moo ëpp yeneen yi.

2) WEE II AS bi dina wàlle ci jox loxo ku ame jàngoro ji, mbaa mu bokk ak moom wanag, walla lekkukaay, ba sax kew bees di binde.

Déedéet. WEE II AS  bi daal, li ko mën wàlle mooy lenn walla yu bari ci ñeenti génne lu ndoxe ci yaram yii : deret, maniyu, wasal, toqe kanam (jigéen) mbaa soo wu yaay ñeenti yoon yi gën a mag yi jàngoro ji di aw / jaar ba law ñooy :

· Sëy bu seen boroom def te àndul ak pàggutéef

· Di bokk ak keneen / ñeneen ping (ñiy tóx )

· Laal deret ju ame jàngoro ji / di jëfandikoo jumtukaayi kër doktoor yu ñu sellalul

· Ndey wàll doom balaa muy juddu walla buy juddu, mbaa ci diir bi muy nàmp.

Ci araf WEE II AS benn bi, maanaam “AS” bi, ci tubaab, li muy tekki mooy lu bokk ci nit, te loolu mooy wàllante bi ci diggante nit ak nit doŋŋ lay doon, te loolu mooy mëneesut a wàll mala walla njanaaw walla gunóor.

3) Sëy ak ñu mel ni wéradiwuñu du wàlle jàngoro ji.

Du dëgg. Li ëpp ci ñi ame jàngoro ji, boo leen xoolee dañuy niru ñu wér péŋŋ. Ñi ànd ak jàngoroyWEE II AS  mën nañoo mel ni ñu dara jotul, te loolu mën na nekk ay ati at, te ñoom ci seen bopp duñu ci xam dara. Su amee sax ay màndarga yu mën tax ñu yaakaar ne, li leen sabab mooy WEE II AS, màndarga yooyu mën na am ñu sosoo ci yeneen xeeti jàngoro yu jegewul wee ii as. Loolu moo tax kenn mënul ne nit kii de bi nu ko xoolee lanu xam ne dafa ame jàngoro ji.

4) Su dee kenn doŋŋ ngay sëyal, doo ami jàngoroy WEE II AS  :
Du dëgg. Mu ngi aju ci ñi muy joteel, ak ni ñu meloon laata ñuy ànd, te su dee kenn ci ñoom ñaar sëy / jote na ci anam bu amul pàggute walla muy jëfandikoo lu bon li tudd dorog ak i pingu yu laabul. Ánd bu dal kese taxul kaaraange am.

5) Jigéen ñi la jàngoro ji gën a yomb a dal (góor ñi) rawatina su ñu aaruwul.

Dëgg la. Li ko waral bari na :

· Jigéén moo am ci kanamam fu làquwul, te jàngoro ji mën fa aw / jaar. Rax ca dolli jàngoroy WEE II AS ayi nekk ci maniyu bi ñoo yem ak toqey bajo / njuupa / lëf

· Wàllu nekkin / wàllu caada : aada yu bari bokkuñu ; ci aada yu bari, jigéen ji am wàll ci fénc mbaa di jël ay dogal ci wàllu kanam / bajo, ba ci wax ki muy sëyal, muy sëy ci anam bu fegu.

Nu jàpp ne : jigéen ñi seen ëllëg aju ci am-amu góor, dafay jafe ci ñoom ñuy seet ak di xam kan lañuy àndal / sëyal. Su ko defee, dafay yomb jàngoro ji dugg leen. Li am solo daal mooy góor ñi, jigéen ñi ku ci nekk a war a jël say matukaay ci lépp lu jëm ci kanamu doom-aadama, ngir moytu loraange te di moytuwaale itam ëmb bees bëggul.

6) Ndaw ñiy sëy ak ñu leen mag fuuf, ñu ngi tàbbi ci yoonWEE II AS.

Dëgg la. Ñi ñiy àndal su ñu dee ñu mag it, ci la nit ki di gën a jege jàngoro ji, ndax ñoom am nañ i jaar-jaar, te it ñoo ëpp i pexe ñi leen féete ndaw. Ñi féete ndaw dañu aju ci wàllu soxla ci ñi leen féete mag, moo xam xaalis a tax walla telefon portaabal walla doxantu ci oto, ngir sëy ak ñoom, ba tax duñu leen bañal dara, ba ci bañ a fegu, su boobaa ñoom ndaw ñi ñu ngiy sóobu ci yoonu loru.

7) Ñi ame jàngoro ji dañuy faral di bëgg a sëy / ànd ak ñu bari.

Du dëgg. Ñi ame jàngoro ji mën nañu ko jële feneen fu bokkul ak sëy (misaal : su dee dañuy pingu ak ping yu laabul). Doonte li leen wàll mën na jóge ci sëy bu aaruwul, loolu du tekki ni ñi ame jàngoro ji sëy nañu ak ñu bari. Doonte di sëy ak ñu bari mën na yokk liy jur jàngoro ji, doomi jàngoro ji mën na song nit ki, ci benn jote kese bu feguwul.

8) Eleew yi ame jàngoro ji war nañoo wéyal seen njàng ak seeni moroom.

Dëgg la. Eleew bu nekk yelloo nga am njàng. Rax ci dolli etijã yi ame jàngoro ji wareesu leen a dàq mbaa di leen ber, te WEE II AS bi du wàlle ci kaw di gise bés bu nekk diggante elew ak moroomam.

9) Jàngalekat yi ànd ak jàngoro ji wara tuñoo jàngale
Du dëgg. Jàngoroy wee ii as taxul nit ki bon walla mu tere ko doon royukaay. Ni mu ame ci yeneen jàngoro yi, bu paj mi war ame, jàngalekat yu bari yu ame wee ii as mën nañoo wéy di jàngale ci anam bu wér. Ku nekk a yelloo ab liggéey, moo xam dafa ame jàngoro ji walla déet.

10) Soo fekkee kuy ŋàññ nit ku ame WEE II AS bi, li gën mooy nga bañ ca dugg.
Du dëgg. Su ngeen waxulee dara mbaa ngeen bañ a def lenn, sag tekkaaral mën na doon ag jàppale ñeel kiy ŋàññe. Nanga daldi wax kooku mu yemale foofu ŋàññam, dafa yore jàngoro ji kese. Képp ku ko jàppe nii na ko wóor ni mu ngi wàññi ñiy ŋàññ ak a bodde.

